
PENGENALAN

Tujuan Kod Etika adalah untuk menggalakkan satu budaya yang beretika dalam
profesion Audit Dalam.

Kod Etika merangkumi dua komponen penting seperti berikut:

a) Prinsip Kod Etika menitikberatkan tingkah laku yang baik, amanah, budi pekerti yang
luhur dan berkeperibadian mulia semasa menjalankan tugas dan tanggungjawab
bagi menjaga integriti dan kredibiliti Pejabat Audit Dalam.

b) Peraturan Tingkah Laku (Rules of Conduct) berdasarkan kepada tanggungjawab
moral dan kewajipan (obligasi) yang menerangkan bagaimana Juruaudit Dalam
perlu berkelakuan.

PRINSIP KOD ETIKA JURUAUDIT DALAM

INTEGRITI

Integriti membawa maksud keutuhan dan ketelusan yang menjurus ke arah perwatakan
jati diri Juruaudit Dalam.

KEBEBASAN DAN OBJEKTIVITI

Kebebasan bermaksud bebas daripada keadaan atau pengaruh yang boleh
menyebabkan terjejasnya pertimbangan profesional Juruaudit Dalam atau dilihat
sebagai berkompromi. Juruaudit Dalam juga hendaklah bertindak secara adil dan tidak
berat sebelah dalam membuat penilaian serta tidak dipengaruhi oleh kepentingan
peribadi atau pihak lain.

Objektiviti adalah berkaitan dengan sifat Juruaudit Dalam yang dapat bertindak secara
adil dan tidak berat sebelah, menyampaikan atau menilai sesuatu berdasarkan fakta
(bukti audit) dan bukannya berdasarkan kepentingan sendiri. la juga dikaitkan dengan
kemampuan Juruaudit Dalam membuat pertimbangan tanpa prejudis terhadap pihak
lain.

KERAHSIAAN

Kerahsiaan merujuk kepada melindungi maklumat atau bukti audit yang diterima oleh
Juruaudit Dalam daripada berlakunya kebocoran atau didedahkan kepada pihak luar.

KOMPETENSI

Kompetensi bermaksud pengetahuan, kemahiran dan pengalaman yang dimiliki oleh
seseorang Juruaudit Dalam dalam melaksanakan tugasannya.

TINGKAH LAKU PROFESIONAL

Tingkah laku profesional merujuk kepada proses yang dihadapi Juruaudit Dalam ketika
menimbang dan membuat laporan audit. Isu sensitiviti dan materialiti serta faktor-
faktor lain yang boleh menjejaskan penyediaan laporan audit perlu diberi perhatian
utama.

KERJA BERPASUKAN

Kerja berpasukan bermaksud Juruaudit Dalam bekerjasama dalam satu kumpulan
dalam menjalankan tugasan pengauditan bagi memastikan laporan audit yang
dihasilkan adalah berkualiti, berkredibiliti dan tidak dipertikaikan oleh pemegang taruh.

PERATURAN TINGKAH LAKU (RULES OF CONDUCT) JURUAUDIT
DALAM

INTEGRITI

a)

b)

d)

Juruaudit Dalam perlu mengamalkan ciri-ciri perwatakan serta keperibadian yang
mulia dan bersih seperti kejujuran, ketelusan, amanah, berketerampilan, berpegang
kepada prinsip kebenaran dan tidak mudah terpengaruh semasa menjalankan
tugasnya. Bagi mengekalkan keyakinan pihak auditi, perwatakan dan keperibadian
ini hendaklah sentiasa terkawal dan diamalkan;

Juruaudit Dalam perlu amanah dalam melaksanakan tanggungjawab agar hasil
pengauditan yang dilaksanakan adalah tepat dan memenuhi jangkaan pihak
berkepentingan. Ini adalah penting bagi memastikan kredibiliti Juruaudit Dalam
dan PAD terus dipercayai dan terpelihara;

Juruaudit Dalam perlu berwaspada terhadap keadaan, pendapat atau perlakuan
yang boleh menyebabkan integriti mereka dipersoalkan.

Juruaudit Dalam hendaklah memaklumkan kepada pihak atasan sekiranya
berhadapan dengan isu-isu yang berkaitan dengan integriti seperti melaporkan
kebimbangan atau kecurigaan terhadap pelanggaran integriti.

KEBEBASAN DAN OBJEKTIVITI

a)

b)

Juruaudit Dalam tidak boleh terlibat dalam sebarang aktiviti yang boleh
mempengaruhi dan menjejaskan pertimbangan profesional mereka.

Juruaudit Dalam hendaklah mempertimbangkan maklumat dan pandangan yang
dikemukakan oleh auditi atau pihak lain dalam mengeluarkan pendapatnya.




Q)

o>
Vv
AN —

o b S 0

UNIVERSITI TEKNIKAL MALAYSIA MELAKA

KOD ETIKA
PEJABAT AUDIT DALAM
UNIVERSITI TEKNIKAL MALAYSIA MELAKA

Bagaimanapun, pendapat Juruaudit Dalam mestilah dibuat secara bebas, objektif,
adil dan saksama setelah mengambil kira maklumat dan pandangan tersebut, serta
berasaskan bukti sahih yang diperoleh melalui pengauditan.

Bagi memastikan kebebasan dan objektiviti Juruaudit Dalam kekal terpelihara,
Juruaudit Dalam perlu mengelakkan percanggahan kepentingan, mengamalkan
politik berkecuali dan menolak pemberian hadiah, ganjaran atau layanan istemewa
daripada auditi.

KERAHSIAAN

a)

b)

Juruaudit Dalam hendaklah menjaga kerahsiaan maklumat daripada pihak ketiga.
Juruaudit Dalam tidak boleh mendedahkan maklumat yang diperoleh hasil
daripada pengauditan yang dijalankan melainkan sekiranya terdapat keperluan
untuk berbuat demikian dengan kelulusan NC atau JKA.

Juruaudit Dalam perlu memastikan peranti data elektronik seperti komputer riba
dan peranti penyimpanan data mudah alih disimpan dengan selamat.

KOMPETENSI

a)

b)

Juruaudit Dalam hendaklah memperoleh dan mengekalkan pengetahuan dan
kemahiran yang bersesuaian serta bertindak dengan berhati-hati selaras dengan
piawaian pengauditan yang ditetapkan.

Juruaudit Dalam hendaklah berusaha meningkatkan kompetensi dan pengetahuan
secara berterusan selaras dengan keperluan dan perkembangan semasa bagi
membolehkannya melaksanakan tanggungjawab profesionnya dengan cekap dan
berkesan.

Juruaudit Dalam hendaklah sentiasa peka terhadap perkembangan dan perubahan
yang terkini dalam bidang pengauditan, perakaunan, pengurusan dan teknologi
maklumat serta aktiviti auditi bagi meningkatkan kompetensi dan profesionalisme.
Juruaudit Dalam hendaklah sentiasa bersikap skeptisisme dalam melaksanakan
tugas pengauditan bagi meningkatkan lagi mutu perkhidmatan.

Juruaudit Dalam perlu mengamalkan ketelitian profesional (professional due care)
semasa menjalankan pengauditan dan menyediakan laporan audit bagi
memastikan laporan audit adalah tepat dan tidak dipertikaikan oleh mana-mana
pihak.

Juruaudit Dalam hendaklah melaksanakan tugasan berdasarkan kepada Standard
Audit Dalam.

TINGKAH LAKU PROFESIONAL

a)

Juruaudit Dalam perlu mengamalkan tadbir urus yang baik dan perlu bersikap
profesional dalam melaksanakan tanggungjawab dengan telus, berakauntabiliti
dan berhemah dari segi membuat keputusan dan melaporkan hasil pengauditan.

KERJA BERPASUKAN

a)

Kerja berpasukan memerlukan Juruaudit Dalam untuk saling mempercayai dan
menghormati di antara satu sama lain dan bekerjasama dalam menyelesaikan
setiap isu dan masalah yang timbul dalam pasukan serta mengiktiraf peranan dan
sumbangan setiap individu dalam tugasan dan pasukan.




